
和席八十二韻

作者：韓愈　唐

本作品收錄於《昌黎先生集》

席八，或以為席謙，非也。當是席夔，按《諱行錄》：“席夔行八，貞元十年進士。”

絳闕銀河曙，東風右掖春。[1]官隨名共美，花與思俱新。綺陌朝遊間，綾衾夜直頻。[2]

橫門開日月，高閣切星辰。庭變寒前草，天銷霽後塵。溝聲通苑急，柳色壓城勻。綸綍

謀猷盛，[3]丹青步武親。芳菲含斧藻，[4]光景暢形神。傍砌看紅藥，[5]巡池詠白蘋。

[6]多情懷酒伴，[7]余事作詩人。倚玉難藏拙，[8]吹竽久混真。[9]坐慚空自老，江海

未還身。

註釋

↑ 應劭《漢官儀》：“中書為右曹，稱西掖。”正門之兩旁曰掖。

↑ 《漢官典職儀》曰：“尚書郎入直，供青綾白綾被。”

↑ 《禮記》：“王言如綸，其出如綍。”音紼。李本校謀作謨，然閣本只作謀，考之《

周書》，作謀為是。但謨古字作{某心}，李涪《刊誤》曰：“舊作嘉謨，今作嘉謀，猶

沈浮二音通也。”

↑ 《揚子》：“吾未見斧藻其德若斧藻其楶者”。斧與黼同。

↑ 謝朓《中書省詩》云：“紅藥當階翻。”

和席八十二韻

↑ 柳惲為吳興太守，有《江南曲》云：“汀洲采白蘋，日落江南春”。

↑ 懷或作怯。

↑ 玉或作市。

↑ 齊宣王好竽，南郭先生不知竽而濫進，見《韓子》。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

